
TSAB NTAWV POV THAWJ NTAWM LUB HAUV PAUS THIAB COV LUS COG TSEG 

KEV NTSEEG THIAB COV LUS COG TSEG NTAWM COV TUB TSWJ FWM TSEV KAWM NTAWV 

 

Vim Yog 

Yuav  los sib koom nrhiav txoj hauv kev  los qhia cov tub ntxhais kawm ntawv txhua  leej txhua tus kom 

muaj kev vam meej txog txoj kev kawm ntawv. 

Teeb Meem 

Tsev kawm ntawv hauv nroog Providence  los  zoo  tib yam  li  cov  tsev kawm ntawv nyob  rau  lwm  lub 

nroog thiab, cov tub kawm ntawv muaj teeb meem ntau tsav ntau yam ua ntej uas lawv yuav kawm tau 

tawm los ua ib tus neeg txim txiaj.  Cov teeb meem no nws tshwm sim los ntau tshaj lis qhov nws muaj.  

Peb thiaj li yuav tau muab los hais qhia sawv daws, tiam sis peb yuav tsis muab tej yam teeb meem ua 

peb tswj tsis tau ntawm cov los ua kev las mees tsis saib tsis xyuas, peb yuav tsis ua tej yam uas peb ua 

tsis tau. 

Tsev kawm ntawv muaj  lub  luag  los qhia, mob siab pab cov  tub ntxhais kawm ntawv  tsis hais haiv  tib 

neeg dab tsis, sawv daws tuaj kawm ua ke, sib pab kawm ib yam ntawv, txawm yuav yog tus menyuam 

uas tau kawm ntawv  los  lawm  los yog tus uas tsis tau kawm  ib zaug  li  los nws zoo tib yam, yog  lawm 

muaj lub homphiaj, tus npau suav, xav ntsoov hais tias kev kawm ntawv yog tib txoj hauv kev uas yuav 

nrhiav tau kev vam meej rau  lub neej.   Peb zoo siab uas peb tau muaj sij hawm  los pab, peb mob siab 

pab kom txhua leej txhua tus tau txais txoj kev kawm zoo. 

Tsev kawm ntawv dawb tsis zoo  li tsev kawm tawv ntiav  los yog chaw ua hauj  lwm, peb tsis xaiv neeg 

pab. Peb yuav pab txhua  leej txhua tus tsis hais tus muaj  los tus pluag, pab twg pawg twg  los yog cov 

menyuam uas niamtxiv tso  lawv mus kawm thaum yau  los yog cov menyuam uas niamtxiv tsis tau tso 

lawv mus kawm dua ib zaug li. Tsis tas li ntawm peb txhua txhua tus menyuam tsis hais cov uas niamtxiv 

tuaj nyob  teb chaw no  tau ntev ntev  lawm  los yog cov uas niamtxiv nyuam qhuav cov  lawv  tuaj. Peb 

muaj lus zoo siab vim peb muaj coob pab coob pawg tuaj koom uake kawm uake ib leeg xyaum ib leeg 

no yog qhov zoo tshaj plaws. 

Tsev kawm ntawv muaj peev xwm qhia kom txhua leej txhua tus menyuam kawm ntawv muaj kev txawj 

ntse, muaj kev vam meej rau lawv lub neej lawm yav tom ntej, yog hais tias peb sawv daws niamtxiv, cov 

koom haum,  los  yog  chaw ua hauj  lwm, pej  xeem  sawv daws  los pab qhuab qhia  txog  lawv  txoj  kev 

kawm txuj kawm ci.  

 

Tau ntej los lawm tsev kawm ntawv tsis saib tsis xyuas coob leej coob tus menyuam kawm ntawv lawv 

tau  kawm  poob  vim  tsev  kawm  ntawv  tsis  pom  tau  tej  yam  uas  muaj  nqis  los  ntawm  txhua  tus 

menyuam, txhua pab txhua pawg thiab tsis muab los saib kom muaj nqis.  Tau tsib (5) xyoo dhau los no 



tsev kawm ntawv kuj tau pauv ua zoo los lawm tiam sis kev kawm ntawv ntawm cov menyuam los tseem 

nyob rau qib qis tshaj yog piv rau kev kawm ntawv los ntawm ib tsoom tsev kawm ntawv hauv teb chaws 

no, vim kev tsis saib tsis xyuas ntawm txhua haiv neeg, kev noj kam haus, kev hais lus ntawm txhua pawg 

tib neeg. Cov  tub  tswj  fwm  tsev kawm ntawv  thiaj  li pom  tau hais  tias. Tsev kawm ntawv hauv nroog 

Providence yuav tau uas ib lub tsev kawm ntawv uas sawv daws pom zoo, tsis txhob cia uas ib lub tsev 

kawm ntawv uas tsis xav paub txog teeb meem dab tsi li. 

Ntaus Nqi 

Sib fwm, ntaus nqi, ua zoo, sib raug zoo, thiab paub sib pab los ntawm txhua pab txhua pawg. 

Lub Zem Muag 

Tsev kawm ntawv hauv nroog Providence yuav tau  los ua  ib  lub tsev kawm ntawv muaj nug nqis thiab 

yuav los qhia kom cov tub kawm ntawv kawm kom tau zoo tshaj ib tsoom tsev kawm ntawv. 

Lub Homphiaj 

Tsev kawm ntawv nrooj Providence yuav npaj cov tub kawm ntawv kom  lawv kawm tau zoo nyob rau 

tsev kawm ntawv qib siab thiab paub txog lawv txoj kev ua neej. 

Kev Ntseeg thiab Npaj Siab Ua 

1. Peb ntseeg tau hais tias cov tub kawm ntawm hauv nroog Providence muaj peev xwm kawm tau 

mus  rau qib siab  thiab, ncav  txog  lawv  lub homphiaj,  txoj kev ntsaw,  thiab  txoj kev xav  tau ntawm 

lawv lub neej. 

Peb Ntseeg Tau— 

 Kev kawm ntawv tau thiab tsis tau tej zaum yog los ntawm thaum yug tus menyuam tej zaum yog los 

ntawm kev ntseeg ntawm  ib pab  tib neeg  los yog  los ntawm kev noj kam hauv ntawm  tsev neeg; 

muaj kev sib tw ua noj ua hauv, kev mob siab los ntawm tsev neeg. 

 Ua lub neej zoo tsis yog los ntawm kev kawm ntawv xwb, yuav tsum muaj kev sib raug zoo, coj zoo, 

ua zoo, siab zoo, thiab ncaj nceeg ntawm tus menyuam. 

 Ua lub neej zoo yog tus paub pab pej xeem fuab fwm, thiab pab teb pab chaw. 

 Tsev kawm ntawv yuav tsum txhawb cov tub kawm ntawv kom  lawv muaj siab kawm ntawv, qhia 

menyuam kawm ntawv kom  lawv paub kawm, thiab pab cov tub kawm ntawv kom  lawv muaj tsab 

peev xwm kawm ntawv. 

 Kev kawm ntawv los zoo tib yam li kev ua neeg nyob, thiab kev nrhiav noj nrhiav hauv. 

 Paub  qhia  lwm  tus,  paub  siv  sij  hawm  los  qhia,  thiab  paub  pab  thiaj  li  yuav  pab  tau  txhua  tus 

menyuam kawm tawv. 

 



Peb txaus siab tsim kev kawm ntawv rau cov me nyuam kawm ntawv txhua tus kom lawv kawm tau 

mus qib siab thiab kawm tau zoo raws li lawv siab nyiam; peb txaus siab nrhiav txoj hauv kev los pab 

txhua yam uas lawv kawm tsis tau. 

Peb ntseeg tau— 

 Pab txhawb  txhua tus menyuam kawm ntawv kom  lawv paub txog  lub homphiaj kev kawm ntawv 

yav tom ntej. 

 Tsim  kev  kawm  ntawv  uas muaj  nuj  nqis  rau  pej  xeem, muaj  ntaub muaj  ntawv  los  qhia  cov 

menyuam. 

 Ntsuam xyuas raws qhov lawv kawm, tsis txhob ntsuam xyuas raws li peb tau qhia. 

 Pab txhawb kom cov menyuam kawm ntawv muaj lub zeem muag paub ntau txoj hauv kev los tsim 

kho lawv lub neej. 

 Tsim kho kom muaj kev sib ntseeg thiab kev sib hwm rau pej xeem. 

 Pab txhawb kev muaj mob muaj nkeeg kev noj qab nyob zoo rau cov menyuam kawm ntawv. 

 Nrhiav kev pab los ntawm txhua txhua lub koom haum sab nraum los pab txhawb kev kawm ntawv 

rau menyuam kawm ntawv. 

2. Ped ntseeg tau hais tias cov xib fwb thiab tsev kawm ntawv nroog Providence muaj peev xwm paub 

thiab yuav pab tau cov tub kawm ntawv lub neej. 

Peb Ntseeg— 

 Kev sib raug zoo ntawm cov xib fwb thiab cov menyuam kawm ntawv nws yog  ib qho ua kom tsev 

kawm ntawv yog lub chaw zoo kawm txuj kawm ci. 

 Cov xib fwb zoo lawv paub txog txhua yam uas tshwm sim nyob hauv chav kawm ntawv thiab paub 

txog txhua yam uas txhua tus tub kawm ntawv xav kawm. 

 Txhua yam txhua tsav tus xib fwb yog tus uas yuav ua kom cov tub kawm ntawm kawm tau thiab tsis 

tau. 

 Tsev kawm ntawv yuav  tshwm  sim  tau  los yuav yog muaj kev  sib  raug zoo  los ntawm  tsev kawm 

ntawv thiab cov menyuam kawm ntawv; pej xeem nyob  ib cheeb tsam sawv daws  los pab  lub tsev 

kawm ntawv. 

Peb yuav nrhiav txoj hauv kev los pab txoj kev sib raug zoo ntawm cov tub kawm ntawv thiab cov xib 

fwb kom nws muaj nug nqis rau tub kawm ntawv txoj kev kawm.  

Peb yuav— 

 Muaj xib fwb paub tab nyob txhua txhua chav kawm. 

 Muaj kev qhuab qhia zoo nyob txhua txhua lub tsev kawm ntawv. 

 Tsim kev cai lij choj thiab nrhiav txoj hau kev zoo los pab cov tub kawm ntawv 

 

 



3. Peb ntseeg  tau hais  tias  tsev kawm ntawv hauv nroog Providence yuav yog  ib  lub  chaw  zoo  los 

kawm thiab los qhia. 

Peb ntseeg— 

 Tsev kawm ntawv yuav tsum yog ib lub chaw nyab xeeb, tsis muaj kev txhawj xeeb, thiab yuav ua lub 

chaw uas tsim nyog los kawm thiab los qhia. 

 Tsev kawm ntawv yuav tsum muaj kev haum xeeb rau txhua leej txhua tus tsis hais cov neeg ua hauj 

lwm los yog cov niamtxiv. 

 Tub kawm ntawv, cov neeg ua hauj  lwm, niamtxiv,  thiab cov pej xeem uas  los  sib koom  tej uake  

yuav tsum paub sib hlub sib pab tsis hais pab twg pawg twg. 

Peb yuav tsum tsim tsev kawm ntawv kom muaj cov xib fwb paub kev cai thiab ua lub chaw zoo rau 

txoj kev kawm ntawv qib siab. 

Peb yuav— 

 Peb yuav tu kom tsev kawn ntawv zoo nkauj, txhob qias neeg thiab muaj kev tiv thaiv teeb meem 

txhua yam. 

 Peb yuav kho los yog pauv yam tsis zoo kom cov tsev kawm ntawv zoo raws li cov tsev nyob rau 21 

txwmpuas xyoo, thiab yuav ua tus qauv rau pej xeem sawv daws. 

 Pab tub kawm ntawv, cov neeg ua hauj lwm, niamtxiv, thiab pej xeem sawv daws kom muaj kev sib 

raug zoo. 

 

4. Peb ntseeg tau hais tias cheeb tsam tsev kawm ntawv nroog Providence yuav yog ib lub zoo koom 

haum los kawm txuj kawm ci. 

Peb ntseeg— 

 Muaj neeg sib pab thiab muaj lub homphiaj yuav tshwm sim mus ua qhov zoo. 

 Peb yuav tsum paub txog pej xeem lub siab ntsws thiab qhia qhov ncaj thiab paub txiav txim ua yam 

zoo thiaj li yuav pab tau tub kawm ntawv txoj kev kawm, thiab yuav pab tau cov pej xeem uas tuaj 

koom tawm tswv yim uake. 

 Peb yuav tsum muaj lub homphiaj zoo thiab paub txoj kev sib pab. 

 Peb yuav tsum tsim kom muaj tej yam zoo los tshwm sim thiaj tsim nyog qhov uas txhua leej txhua 

tus tau pab. 

 

Peb yuav  tsum  tsim  tsev kawm ntawv kom nyob  rau  lis nws  txog kev qhuab qhia—kev kawm  txuj 

kawm ci. 

Pab Yuav— 

 Pej xeem txhua leej txhua tus muaj feem txuam txog menyuam txoj kev kawm. 



 Nrhiav kev pab txhua yam uas muaj nuj nqis los pab ntawm yog pej xeem lub luag hauj lwm. 

 Nrhiav, tsim kom muaj, pab kho, thiab khaws cov kev cai zoo los siv hauv tsev kawn ntawv. 

 Ntshaw txog kev qhuab qhia zoo, thiab lub luag hauj lwm zoo, los yog tus qauv zoo. 

 Saib pej xeem tej kev pab kom muaj nuj nqis. 

 

5. Peb ntseeg tau hais tias tsev neeg thiab pej xeem nyob nroog Providence muaj peev xwm  los pab 

kom cov tub kawm ntawv muaj kev txawj ntse. 

Peb ntseeg tau— 

 Tsev neeg yog peb thawj thawj tus xib fwb ntawm cov menyuam kawm ntawv. 

 Pej xeem cov xeeb ceem yog ib yam uas pab tau cov tub kawm ntawv. 

 Tsev kawm ntawv thiab pej xeem yog ib qho uas yuav pab tau cov menyuam kawm ntawv. 

 

Peb yuav tsum koom tes nrog tsev neeg thiab pej xeem ua lub teeb ci pom kev rau cov menyuam txoj 

kev kawm ntawv. 

Peb yuav 

 Peb xav caw thiab vam khom tsev neeg thiab pej xeem uas muaj nuj nqis tuaj koom nrog peb tsim 

kho txoj kev kawm ntawv. 

 Tsim  kom muaj  txoj  kev  sib  cuag  ncua  yooj  yim  ntawm  niamtxiv  thiab  tsev  kawm  ntawv,  qhov 

ntawm yog txoj kev sib tham hais lus kom to taub thiab paub txog lub ntsiab lus. 

 Qhib txoj kev kom dav rau tsev neeg thiab tsev kawm ntawv kom tsev neeg tau tuaj koom nrog txoj 

kev qhuab qhia, tsis hais nyob hauv tsev kawm ntawv los yog nyob rau tom tsev. 

 Nrog pej xeem tsim txoj kev sib cuag ncua nrog tsev kawm ntawv, tub kawm ntawv, thiab tsev neeg 

muaj lub chaws zoo tau tuaj sib cuag. 

